
Val av politisk representant til Kommunal kriseleiing (KKL) - 2023-2027 

Framlegg til vedtak:
Kommunestyret vel ordførar som politisk representant i KKL for valperioden 2023-2027, med 
varaordførar som vara. 

Kommunedirektøren peikar ut medlemmene som er frå administrasjonen, og justerer desse i 
perioden ved endringar i organisasjonen.

Kommunestyret - 099/23 - 26.10.2023

KS - behandling:
Renee Hansen Semmingsen (SL) spurte om ordførar skal vera med vidare i brannvernet, med tanke 
på at det kan komma i konflikt med rolla i KKL.
Reidar Øksnes (Sp) sa at ordførar må gå gjennom sine verv, slik at dette ikkje vert eit problem 
framover.
Morten Sognnes (H) sa at det er bra med mannskap til å steppa inn i brannvernet om det er møte i 
KKL.
Kommunedirektør Bjørnar Fjellhaug viste til at ordførar har si rolle som mediekontakt, resten er 
kommunedirektøren sitt ansvar.
Ordførar Morten Sognnes (H) refererte framlegget til vedtak.

Handsaming i kommunestyret:
Kommunedirektøren sitt framlegg vart samrøystes vedteke

KS - vedtak:
Kommunestyret vel ordførar Morten Sognnes som politisk representant i KKL for valperioden 2023-



2027, med varaordførar Per Lerøy som vara. 

Kommunedirektøren peikar ut medlemmene som er frå administrasjonen, og justerer desse i 
perioden ved endringar i organisasjonen.

Saksopplysninger:
Bakgrunn
Kommunal kriseleiing (KKL) blir mobilisert om det skjer noko ekstraordinært, til dømes ved alvorlege 
ulukker, eller som under Korona-situasjonen. KKL har ei overordna rolle, og deltek ikkje på ein 
skadestad, så medlemmene her er ikkje henta mellom dei som har denne typen oppgåver.

Utanom reelle hendingar, er det årvisse øvingar i regi av Statsforvaltaren si beredskapsavdeling.

Vurdering
Kommunestyret skal velja to medlemmer, dette brukar vera ordførar, med varaordførar som vara. 
Frå administrasjonen stiller kommunedirektør og ulike einingsleiarar, kommuneoverlege, med fleire. 

Konklusjon
Kommunestyret vel ordførar som politisk representant i KKL for valperioden 2023-2027, med 
varaordførar som vara. 

Namn på ordførar og varaordførar blir sette inn når valet av desse er klart.

Kommunedirektøren peikar ut medlemmene som er frå administrasjonen, og justerer desse i 
perioden ved endringar i organisasjonen.

 


